
Tindakan itu didakwa
dilakukan tanpa
rundingan bersama
peniaga, penduduk

Oleh MOHD IZZATUL

IZUAN TAHIR

KUALA LUMPUR
eniaga dan pen-
duduk di Blok E16,
Jalan 2/76, Pangsapuri
Anggerik E2, Desa
Pandan di sini meluahkan rasa ke-
cewa dengan tindakan Dewan
Bandaraya Kuala Lumpur (DBKL) me-
ngeluarkan notis perobohan terhadap
sembilan gerai makanan dan minum-
an yang telah beroperasi lebih 10 ta-
hun di situ.

Pengerusi Persatuan Penduduk
Pangsapur Anggerik E2, Shaaripuddin
Yup Kamaruddin berkata, penduduk
dan peniaga menerima dua notis ber-
asingan daripada dua jabatan DBKL
dengan tarikh pelaksanaan berbeza.

“Kami diberi notis untuk me-
ngosongkan kawasan niaga ini se-
dangkan ada lesen sah, malah sudah
berniaga di sini sejak sekian lama.

“Tiba-tiba keluar notis roboh tanpa
sebarang rundingan. Kami ingin ber-
tanya, di mana keadilannya?” katanya
ketika ditemui di sini pada Khamis.

Shaaripuddin memaklumkan, no-
tis pertama dikeluarkan oleh bahagian
pelesenan DBKL dengan tindakan di-
jadualkan pada Khamis, namun be-
berapa hari selepas itu, bahagian pe-
nguatkuasaan pula mengarahkan
perobohan dipercepatkan ke Selasa.

“Dua jabatan dengan dua tarikh
dan arahan berbeza dikeluarkan
DBKL. Kami jadi keliru. Bukan tidak
mahu bekerjasama tetapi tiada ruang
langsung untuk berbincang,” ujarnya.

Ahli Jawatankuasa Persatuan

Penduduk, Mohd Reduan

Mohd Raphi pula berkata, se-

mua peniaga adalah penduduk

tempatan dan menjalankan perniaga-
an secara berlesen.

“Premis ini ada nombor lot dan
lesen sah, tiba-tiba lesen dibatalkan
pada Disember lalu tanpa notis.

“Apabila kami cuba memper-
baharui lesen pada Januari, tidak di-
benarkan. Tidak lama kemudian, kami
pula diberi notis perobohan,” katanya.

Dalam pada itu, Ahli Parlimen
Titiwangsa, Datuk Sen Johari Abdul
Ghani turut membantah tindakan
DBKL yang didakwa dilakukan tanpa
rundingan menyeluruh bersama pe-
niaga dan penduduk.

Menurutnya, tindakan DBKL mem-
bawa 56 anggota untuk menjalankan
perobohan pada Rabu mengejutkan
peniaga dan mencetuskan kemarahan
penduduk yang mendakwa tidak di-
maklumkan secara jelas.

“Saya baru selesai berjumpa de-
ngan peniaga dan memang akui
Kedua-dua pihak ada isu masing-
masing,” katanya.

Johari yang juga Menteri
Perladangan dan Komoditi berkata,
gerai-gerai berkenaan telah wujud le-
bih 10 tahun dan sebahagiannya me-
miliki lesen sah DBKL.

“Kalau betul mahu pelebaran jalan,
kenapa bukan jalan utama? Ini jalan
kecil dalam kawasan flat penduduk.

keluar notis roboh gerai

Johari
(kanan)
mengadakan
pertemuan
bersama
penjaja dan
' penduduk
yang
menerima
dua notis
daripada
DBKL.

“Saya tidak pernah dimaklumkan
tentang keputusan muktamad projek
INi. Bila saya tahu, kontraktor sudah
pun dilantik. Sepatutnya rundingan di-
adakan terlebih dahulu,” tegasnya.

Beliau mencadangkan agar kerja-
kerja perobohan ditangguhkan dan
laluan itu ditutup sementara sehingga
rundingan dimuktamadkan.

Sementara itu, sesi libat urus lanjut-
an bersama peniaga akan diadakan
dalam masa terdekat, kata Menteri di
Jabatan Perdana Menteri (Wilayah
Persekutuan), Datuk Seri Dr Zaliha
Mustafa.

Menurutnya, sesi libat urus yang
melibatkan kementerian itu bersama
sembilan peniaga terbabit akan mem-
bincangkan penempatan semula me-
reka yang terkesan akibat kerja naik
taraf di kawasan berkenaan.

“Insya-ALLAH, dalam bulan ini kita
akan bertemu lagi dengan mereka un-
tuk berbincang mengenai lokasi pe-
nempatan baharu.

“Sebahagian peniaga telah ber-
setuju, namun ada juga yang masih
belum bersetuju. Oleh itu, sesi libat
urus seterusnya amat penting bagi
mencapai persetujuan bersama dan
mempercepatkan pelaksanaan projek
pelebaran jalan,” katanya selepas me-
rasmikan Majlis Peluncuran Projek
Kepimpinan Perubahan Iklim dan
Tenaga Hijau Peringkat Wilayah
Persekutuan 2025 di sini pada Khamis.




